
Опис на задача
[bookmark: _Hlk97198110][bookmark: _Hlk200365690]Изработка на прирачник за учесници на обуки за меѓусекторско постапување со деца жртви/сведоци и заштита на нивниот најдобар интерес 
Општа рамка
Со цел подобрување на механизмите за заштита на деца и нивниот најдобар интерес, особено во делот на постапките каде децата се појавуваат како жртвите и сведоци - Академија за судии и јавни обвинители, ЈУ Завод за социјални дејности - Скопје и Центар за обука при Министерство за внатрешни работи, договорија спроведување на меѓусекторски обуки на кои заедничко учество земаат судии, јавни обвинители, стручни лица од Центрите за социјални работи и полициските службеници. 
Во тек на 2025 година веќе се спроведени четири меѓусекторски обуки во апелациони подрачја Скопје, Битола, Гостивар и Штип со учество на судии, јавни обвинители, претставници на месно-надлежни Центри за Социјална Работа (ЦСР) и полициски станици со вкупно 147 учесници.
Во рамките на ова соработка, којашто е официјализирана преку склучување на трипартитен Меморандум за соработка, претставници на трите институции, ја препознале и потребата стручните лица од редот на сите три институции да имаат поддршката и од Прирачник кој би ги обединил главните чекори и стандарди за постапување со деца жртви и сведоци во хронолошка форма, како симулација на реалната постапка во која во „синџир“ се наоѓаат полициски службеници, службеници од центрите за социјална работа, јавни обвинители и судии.
Поддршката за ангажман на давателот на експертска услуга за изработка на прирачник е обезбедена преку Канцеларија на Високиот комесаријат за бегалци при Обединетите Нации – УНХЦР односно проектот кој се спроведува во соработка со Министерството за социјална политика, демографија и млади.
Цели – општи и специфични
Оваа иницијатива придонесува за општа цел:
· Зајакнување на механизми за заштита на деца преку  олеснета истрага, избегнување секундарна виктимизација на децата преку минимизирање на дополнителна траума и обезбедување можности за прибирање докази во средина која е безбедна за нив. 
Специфични цели:
· Обезбедувања знаења и вештини во промовирање на принципите на правдата на деца и зајакнување на механизми за меѓусекторска соработка помеѓу полициски службеници, судии и јавни обвинители и претставници на центрите за социјална работа.  



Активности
Во процесот на испорачување на целта, Министерството за социјална политика, демографија и млади очекува давателот на експертска услуга да ги спроведе следните активности: 
· Активност 1  – Запознавање со законска материја и партиципативно истражување на практиките во постапувањето со деца жртви и сведоци
Оваа активност треба да обезбеди темелно запознавање со законската материја од областа на правда за деца, заштита на деца, определување на најдобар интерес на деца, сè со цел идентификување на стандарди, принципи и чекори за постапување со деца жртви и сведоци. Истражувањето се спроведува преку анализа на материјали (desk research) и преку интервјуа со учесниците во постапката (полиција, ЦСР, јавен обвинител, судија), како и претставници на институции членки на меѓусекторската соработка Академија за судии и јавни обвинители, ЈУ Завод за социјална дејност  - Скопје, МВР – Центар за обуки, и Министерството за социјална политика, демографија и млади.
· Активност 2 – Изработка на прирачник
Целта е создавање на прирачник наменет за практична употреба на учесниците на обуките но и за учесниците во постапките каде ќе можат на брз и едноставен начин да добијат информација или упатување за конкретниот чекор, фаза на постапување односно алгоритамот на редоследот на постапувањето во реално време.
Дополнително ќе бидат идентификувани конкретните постапувања за одделни теми како на пример доколку се работи за дете жртва на трговија, дете барател на азил или дете кое има статус на лице под меѓународна или привремена заштита, дете странец без регулиран престој, дете жртва на насилство, и други случаи во кои има потреба од специфични чекори доколку тие се разликуваат од останатите целни категории.
· Активност 3 – Презентација на прирачникот 
Преку одржување на состанок на кој ќе се презентираат резултатите, давателот на експертска услуга ќе ја сподели финалната нацрт верзија на прирачникот со цел валидација на изработениот документ и прибирање на финални коментари.
· Експертот или тим на експерти ќе ги земе превид и сите материјали и анализи кои веќе беа спроведени во изминатиот период за овие теми а со цел продолжување на изнаоѓање на најдобри решенија и избегнување на дуплирање на анализите и продуктите од истите. 
· Освен деск анализа, експертот се очекува да ги вклучи мислењата на сите релевантни чинители од областа и целите на анализа.

Очекувани продукти
· Прирачник, проценка на страни 20 – А4 (без анекси)
· Презентација на прирачник во живо или онлајн формат 

Изборот на експерт / давател на услугата
Министерството за социјална политика, демографија и млади бара давателот на експертска услуга за изработка на Прирачник за учесници на обуки за меѓусекторско постапување со деца жртви/сведоци и заштита на нивниот најдобар интерес. 
Како експерт може да се јави едно лице или тим на експерти, правни субјекти како и невладини организации, во кој случај секој член на тимот мора да ги исполнува основните услови како што се академско ниво и претходни искуства поврзани со темата.
Напомена: Лица вработени во УНХЦР или платени од нивните проекти и/или вработени во Министерството за социјална политика, демографија и млади не ги исполнуваат критериумите за аплицирање.
Локација и траење 
Давателот на експертска услуга се очекува да ја спроведе анализата во период од 3 месеци од склучување на договорот за давање на оваа услуга.
Активностите се лоцирани во Скопје.
Понудата важи за целиот период на годината заклучно со 31.12.2025 година како краен датум за затвоарање на проектот во чии рамки се спроведува активноста. 
Потребни квалификации
Квалификации и компетенции:
· [bookmark: _Hlk191287207]Академско ниво стекнато во општествени науки 
· Експертиза во полето на заштита на деца, правда за деца и заштита на најдобар интерес на деца
· Искуство во пишување на прирачници, држење на обуки од релевантни теми
· Искуства и знаења за спроведување на конкретни постапки каде децата се појавуваат како жртви/сведоци 
Постапка за доставување понуди, евалуација и административни прашања
[bookmark: _Hlk9000918]Доставената понуда треба да содржат три  дела и тоа:
1. Техничка понуда
2. Финансиска понуда
3. Доказ за исполнетост на условите (барани документи)

1. Содржина на техничка понуда
[bookmark: _Hlk136249941][bookmark: _Hlk100906860]Во делот на техничката понуда апликантите треба да достават 
· [bookmark: _Hlk191287462]временска рамка - план на активности за периодот на ангажирање
· предлог методологија
· основната содржина на бараните продукти (листа на наслови и поднаслови)

2. Содржина на финансиската понуда
Финансиската понуда треба да содржи (еден) износ на надоместокот за целосно извршување на предметниот ангажман. 
Понудата не треба да вклучува ДДВ имајќи предвид дека согласно со член 24-а  станува збор за проект финансиран од странски донатор од законот за даночна постапка. 
3. Докази за исполнетост на услови
Во делот на понудата за доказите за исполнетост на услови апликантот треба да ги достави следните документи:
· [bookmark: _Hlk138835157][bookmark: _Hlk100906919]Доказ за стекнато академско ниво
· Биографија на претходен професионален ангажман (ЦВ)
· [bookmark: _Hlk100906655][bookmark: _Hlk136250014]Листа на претходни анализи и продукти поврзани со темата
· [bookmark: _Hlk99714167]Листа со контакт од најмалку три лица /институции со кои  соработувал  понудувачот, а кои ќе дадат препорака поврзана со исполнување на критериумите на овој оглас.
· 
Предвидени трошок и планот на исплата
Никакви дополнителните трошоци во рамки на ангажманот нема да бидат признаени и покриени. Сите трошоци се предвидени во рамките на еден износ ставен во финансиска понуда. 
                                            
                                                                      
6
